
Ramanamamahima

રામનામમહિમા

(ગીતિવૃત્તં)
રામ! । તવ નામ હિત્વા મન્ત્રાનન્યાઞ્જપઞ્જનો મન્દઃ ।
ત્યક્ત્વા ચિન્તારત્નં ગૃહ્ણન્નિતરાન્મણીન્કથં સુજ્ઞઃ॥ ૧॥
તવ નામ્નૈવ કવિમુખં ભાતિ ન ચાન્યેન શગ્દશાસ્ત્રેણ ।
અશિવમસિન્દૂરતિલકમપિ રત્નભૃદેવ સુભ્રુવો વદનમ્॥ ૨॥
યો નામ વજ્રકવચં તવ ચન્દ્રકલાવતંસનુત! । ધત્તે ।
રઘુનાય! જગતિ સકલે સ કલેરતિદુઃસહઃ પુમાનેકઃ॥ ૩॥
અપિ યસ્મૈ કસ્મૈચિજ્જપતે દીયન્ત એવ નામ્ના યાઃ ।
દાતુમલં તાઃ સિદ્ધીરધિકારાપેક્ષિણો હિ નામામ્નાયાઃ(૧)॥ ૪॥
મજ્જયતિ શ્રિતમિતરા જનમજકુલતિલક! । કા ન નૌકાઽસ્તાં ।
તર્તું શ્રિતા વયં યાં પદયુગુલીં  તે સકાનનોકાસ્તામ્॥ ૫॥
સ્ફુટતુ શતધા શ્રુતે સ્વયિ યત્રાશ્રુનપિતમેવતત્તૂરઃ ।
ધત્તેઽભક્તઃ(૨) પશુરપિ નૃત્વં કનકરવમિવ સ ધત્તૂરઃ॥ ૬॥
ભૂતિં  બિભર્તિ  તનુતે ગતિમપિ ચ વૃષેણ સત્યસુપ્રિયકૃત્ ।
કામં હરતિ હરતિ તે નામ શ્રીરામ વૈશ્રવણમિત્રમ્॥ ૭॥
પિવતઃ સુરભેઃ સ્તન્યં વરસસ્યાણ્વપિ તથા ન રામ! । હિતં ।
જન્તો મ યથા તેઽપ્યમરા ન પિબન્ત્યદો ન રામહિતમ્॥ ૮॥
નામ્નીવામોતિ ન શં કારુણ્યનદીન(૩)! । માતુરઙ્કેઽપિ ।
નામ્નોઽન્યે ત્રાતુમલં લોકેષુ ન દીનમાતુરં કેઽપિ॥ ૯॥
પ્રાપ્ય તવ નામ નિર્વૃત્તિમેતિ યથા માતુરુરસિજ બાલઃ ।
મઞ્ચોઽપરઃ પિપાસોરિવ લિપ્તઃ કામમુરસિ જમ્બાલઃ(૪)॥ ૧૦॥
માતુઃ સ્તન્યેન યથા બાલાસ્ત્યક્તાસ્તવાર્ય ! । નામ્ના યે ।

સ્પષ્ટં દેતરરસ ઇવ શક્તિસ્તાંસ્ત્રાતુમસ્તિ નામ્નાયે॥ ૧૧॥
ઇતિ શ્રીરામનન્દનમયૂરેશ્વરકૃતા રામનામમાહિમા(૫) સમાપ્તા ।
ટિપ્પણિ
૧।આમ્નાયાઃ વેદાઃ ।
૨। યથા ધત્તૂરઃ કનકસ્યસુવર્ણસ્ય સર્વાનપિ પર્યાયાન્ ધત્તે ન તુ સ તત્ત્વતઃ સુવર્ણં તથૈવ અભક્તઃ પશુપદવાચ્યોઽપિ
વૃથૈવ નૃત્ત્વં ધત્તે ।
૩। નદીનામિનઃ સ્વામી । કારુણ્યનદીનઃ કરુણાસમુદ્ર ઇતિ યાવત્ ।
૪। જમ્બાલઃ પઙ્કઃ ।
૫। અસ્ય પ્રકરણસ્ય નામ ન કવિલિખિતમુપલભ્યતે । અસ્માભિરેવ પ્રકરણાર્થમનુસૃત્ય નામૈતત્કલ્પિતમિતિ
શાતવ્યં સહૃદયૈઃ ।

